

21. ársþing Héraðssambands Vestfirðinga 19. maí 2021
Haldið í Stjórnsýsluhúsinu Ísafirði kl. 17:00

Dagskrá:

1. Þingsetning.
Ásgerður Þorleifsdóttir, formaður HSV, setur þingið og býður gesti velkomna. 

2. Kosning fyrsta og annars þingforseta.
1. þingforseti er Jens Kristmannsson og 2. þingforseti Díana Jóhannsdóttir. Jens tekur við stjórn þingsins. Hann lýsir þing HSV löglegt, án athugasemda.

3. Kosning fyrsta og annars þingritara.
1. Heimir Hansson og  2. Tinna Hrund Hlynsdóttir

4. Kosning þriggja manna kjörbréfanefndar.
            Ekki er gerð athugasemd við boðun þingsins og þvi haldið áfram og kosið í þriggja manna kjörbréfanefnd. Díana Jóhannsdóttir formaður, Sif Huld Alberstdóttir og Guðný Stefanía Stefánsdóttir. Nefndinni til aðstoðar er framkvæmdastjóri HSV, Bjarki Stefánsson.
Nefndin tekur strax til starfa. 

5. Skýrsla stjórnar lögð fram.
           Ásgerður Þorleifsdóttir flutti skýrslu stjórnar.
	Þingforseti, kæru félagar, fulltrúi UMFÍ, fulltrúi ÍSÍ og aðrir gestir. Ég býð ykkur velkomnin á 21. ársþing HSV og flyt ykkur hér ávarp stjórnar.
Það er gleðiefni að okkur hafi tekist að halda þing í raunheimum og fá loks að hittast og sjá framan í hvort annað. Það er óhætt að segja að síðastliðið ár hafi verið bæði skrautlegt, þungt og ekki síður lærdómsríkt fyrir íþróttahreyfinguna. Álag á stjórnir og starfsmenn við að halda starfinu gangandi hefur verið mikið og því fullt tilefni til að þakka og hrósa fólki fyrir sín stöf í þessu erfiða árferði.
Það er ekki hægt að fara yfir starfssemi síðastliðins árs án þess að nefna Covid – 19 en okkur langar að trúa því að það versta sé yfirstaðið og framundan séu bjartari og betri tímar fyrir okkur öll. Það verður áskorun að komast yfir það fjárhagslega tap sem hreyfingin hefur orðið fyrir en við getum samt sem áður þakkað fyrir það hversu vel stjórnvöld hafa brugðist við með fjárhagslegum stuðningi við íþróttahreyfinguna með úthlutunum í gegnum UMFÍ og ÍSÍ auk þess að veita greiðslur til íþróttafélaga vegna launakostnaðar og verktakagreiðslna. Það fylgdi ástandinu líka miklar áhyggjur af því
að brottfall iðkenda yrði töluvert en starfsskýrslur félaga inna HSV sýna að ekki sé hægt að greina meira brottfall en í venjulegu árferði sem er gleðiefni.
Starfsemi íþróttaskólans hefur gengið vel í vetur og voru lagðar miklar áherslur á það í upphafi vetrar að bæta upplýsingaflæði til foreldra, taka á agamálum, koma meiri festu og skipulagi á stundaskrá og bæta við fleiri greinum inn í skólann. Þá var lögð mikil vinna í það að finna þjálfara í þjálfun á Suðureyri, Flateyri og Þingeyri og en því miður hefur það gengið illa síðastliðin ár. En í vetur vorum við með skipulagða starfsemi á öllum stöðum auk þess að sjá um þjálfun í íþróttaskólanum í Bolungarvík.
Þá var sett fram stefna í þjálfara málum sem farið var yfir með þjálfurum skólans en farið verður nánar yfir starfsemi skólans hér á eftir.
Stjórn HSV er sammála um mikilvægi íþróttaskólans og gildi þess að börn fái sem
fjölbreyttustu þjálfun og kynnist sem flestum íþróttagreinum en markmið með
skólanum er meðal annars að fá sem flest börn til að iðka íþróttir, að fyrstu kynni þeirra
af íþróttaiðkun sé jákvæð og að þau fái að kynnast sem flestum íþróttagreinum. Þá er það ekki síður markmið að auka gæði þjálfunar og að lækka kostnað heimila við íþróttaiðkun barna sem gefur sem flestum börnum kleift að stunda íþróttir að einhverju tagi. Rannsóknir hafa ítrekað sýnt fram á að regluleg hreyfing barna eykur hreyfifærni þeirra og líkamshreysti. Hún eykur jafnframt líkurnar á að þau geri hreyfingu að lífsstíl sínum og haldi því áfram að hreyfa sig fram á fullorðinsár. Ennfremur hefur sannast að jákvæð fylgni er á milli fjölbreyttrar íþróttaiðkunar barna og hreyfifærni þeirra.
Það sem íþróttakólinn gerir líka er að hann eykur líkurnar á því að börn haldist lengur í skipulögðu íþróttastarfi. Með því að bjóða upp á þennan skóla kynnast börn öllum íþróttum og algengt er að börn haldi áfram að æfa amk tvær íþróttir þegar þau koma upp úr íþrottaskólanum og það hlýtur að vera markmið okkar allra að fá sem flest börn til að æfa einhverja íþrótt. Ég sé það sjálf á mínum börnum hversu miklu máli það skiptir að þekkja undirstöður fleiri en einnar íþróttagreinar því þegar til að mynda viljinn til að æfa fótbolta dvínar þá er ekkert mál að byrja æfa körfubolta af fullum krafti þó þú sért orðin 14 ára, því undirstaðan og skilningurinn á íþróttinni er til staðar.
Það má þó ekki gleyma þvi að það halda ekki öll börn áfram eftir að íþróttaskóla lýkur og iðkendum innan greina fækkar. Þar getur spilað inn í að strax eftir íþróttaskóla velja krakkar sé eina grein til að æfa og því fækkar eðlilega hjá öðrum deildum. Þá getur kostnaðurinn og vinnan við það að vera með barn í skipulögðu íþróttastarfi eftir að íþróttaskóla lýkur haft áhrif en við vitum það að kostnaðurinn getur verið mörgum þungur auk þess sem að það treysta sér ekki allir í það starf sem fylgir því að eiga börn í íþróttum. Þetta eru allt vangaveltur sem vert er að skoða greina, hversu mikið brottfall sé eftir að íþrottaskóla lýkur og af hverju.
Fyrir þinginu liggur fyrir tillaga stjórnar að skipa starfshóp um framtíðarskipulag skólans. Sú tillaga er tilkomin vegna þess að Körfuknattleiksdeild Vestra sagði sig úr starfinu vegna óánægju með skólann og fyrirkomulag hans. Haldnir voru nokkrir fundir í vetur með formönnum félaga innan HSV þar sem málefni skólans voru rædd og yfirþjálfari kynnti nýtt fyrirkomulag og áherslur skólans. Almennt er mikil ánægja með
þær breytingar meðal annarra formanna, en stjórn HSV ákvað að setja það í hendur í þingsins, hvort vilji sé til að skipa starfshóp þar sem starfið verði endurskoðað.
Í upphafi árs 2021 var skrifað undir nýjan samstarfssamning við Ísafjarðarbæ til þriggja ára. Samningurinn er mikilvægur fyrir HSV og ekki síður Ísafjarðarbæ en með samningum sér HSV um öll samskipti við íþróttahreyfinguna fyrir hönd Ísafjarðarbæjar.
Síðastilið ár var satt að segja fremur þungt hvað varðar allt samstarf og samskipti en þar er margt sem spilar inn í en við höfum miklar væntingar og góða trú um að samstarfið við bæinn muni ganga vel. Nú þegar eru komnir á skipulagðir samskiptafundir milli HSV og sviðsstjóra skóla og tómstundaviðs en markviss samskipti og gott upplýsingaflæði er lykillinn að farsælu samstarfi.
Í samningnum er kveðið á um uppbyggingasamninga eins og verið hefur síðastliðin ár en í vetur kom í ljós að þegar á reyndi, að í fjárhagsáætlun Ísafjarðarbæjar fyrir 2021 voru teknir út uppbyggingasamningar við íþróttafélögin án alls samráðs við íþróttahreyfinguna. Stjórn HSV sendi inn erindi til íþrótta og tómstundanefndar þar sem þessi vinnubrögð voru gagnrýnd og lögð áhersla á mikilvægi þess að halda áfram með uppbyggingasamninga. Þeir eru félögunum mikilvægir en ekki síður mikilvægir fyrir sveitafélagið. Eina lögbunda verkefni sveitarfélaga er snýr að íþróttastarfi er uppbygging íþróttamannvirkja, allt annað er frjálst val hvers sveitarfélags. Við hljótum hins vegar öll að hafa þann vilja og metnað að geta boðið upp á samkeppnishæfa
aðstöðu fyrir börnin okkar en rannsóknir sýna að með auknu framlagi sveitarfélga í íþróttastarf þá eykst iðkendafjöldinn. Og þvi fleiri iðkendur, því hamingjusamari börn, og þvi hamingjusamari börn, því hamingjusamara samfélag, sem hlýtur auðvitað að vera markmið okkar allra.
Í samningnum leggur Ísafjarðarbær til HSV íbúðastyrk í formi afnota af fimm íbúðum og ber HSV að vinna að forgangsröðun milli íþróttafélaga varðandi úthlutun þessara íbúða og gera samning við félögin. HSV ber ábyrgð á skemmdum sem kunna að verða og ber ábyrgð á að greiða kostnað vegna rafmagns og hita. Íbúðamálin hafa þróast þannig að hér áður fyrr voru allar íbúðir sem HSV hefur samning um fríar, en nú er svo komið að einungis 5 eru fríar og 5 eru greiddar fullu verði. HSV hefur séð um innheimtu leigu á þessum íbúðum og er í fjárhagslegri ábyrgð við bæinn á þessum 5 íbúðum sem
greiddar eru fullu verði. Ferlið hefur verið þanning að HSV greiðir húsaleigu til FASTÍS og innheimtir svo húsaleigu frá félögum í gegnum lottótekjur og verkefnastyrki. En með hækkandi húsaleigu duga lottótekjur og verkefnasamningar ekki til og teljum við þörf á breytingum. Þetta innheimtukerfi hefur verið frá upphafi og telur stjórn það ekki
lengur ganga upp að HSV sé í fjárhagslegri ábyrgð fyrir félögin og liggur fyrir tillaga hér á þinginu að breyta innheimtuferlinu og setja þessar 5 íbúðir sem greiddar eru fullu verði í innheimtu hjá FASTÍS og þau íþróttafélög sem nota þessar íbúðir geri samning við FASTÍS um leigu en ekki HSV.
Í haust býður svo það verkefni að endurnýja verkefnasamninga við íþróttafélögin og er það verkefni í höndum framkvæmdastjóra HSV og íþrótta og tómstundanefndar í samstarfi við formenn íþróttafélaga.
Lítið var um samráðsfundi innan hreyfingarinnar en reglulega hefur formaður og framkvæmdastjóri setið fundi meðal annara aðildafélaga hjá UMFÍ og ÍSÍ. Það má því vænta þess að þegar covid ástandinu lýkur þá fari allt starf á fullt en þetta starf er HSV mjög mikilvægt. Það er mikilvægt fyrir svona lítið hérað að vera partur að stórri heild þar sem fólk deilir sinni þekkingu og reynslu.
Hjá HSV voru haldnir sjö stjórnarfundir á árinu auk þess sem þrír formannafundir voru haldnir. Þá var haldin einn fundur með formönnum og þjálfurum þar sem fyrirkomulag íþróttaskólans var rætt.
Það verður ekki hjá því komist að ræða aðeins mikilvægi sjálfboðaliðans. Þegar
einstaklingur ákveður að gerast sjálfboðaliði verður hann að eyða hluta af tíma sínum í sjálfboðastarfið. Hann er þá annað hvort að fórna tíma sem hefði farið í vinnu eða í frístundir. Þetta starf verður sífellt erfiðara að manna en bæði HSV og flest félög innan þess hafa fundið fyrir því hversu erfitt er orðið að virkja fólk í sjálfboðaliðastarf og er það oftar en ekki að verkefnin leggjast á of fáar hendur með tilheyrandi álagi í stað þess að dreifa kröftum okkar sanngjarnt.
Einstaklingur sem á barn sem stundar íþróttagrein innan félags þarf að vera tilbúinn að taka þátt í sjálfboðastarfi á einhverjum tímapunkti ef til þess er leitast, það er ósanngjörn krafa að öll þau verkefni sem falla til leggist alltaf á sömu aðilana og við vitum það að íþróttastarf þrífst ekki nema með mikilli aðkomu sjálfboðaliða. Ég vil samt ekki bara vera neikvæð, við búum yfir gríðarlegum mannauð sem felst í öllum þeim sjálfboðaliðum sem þú þegar eru mjög virkir en endurnýjun verður að eiga sér stað í þessu eins og öllu öðru.
Það að vera sjálfboðaliði getur falið í sér margvísleg störf. Sjálfboðaliði innan
íþróttahreyfingarinnar getur unnið við mótshald, leiki, setu í stjórn eða nefnd, í
sjoppusölu, gæslu, halda utan um fjáraflanir, og verið farastjóri svo eitthvað sé nefnt en með þessu framlagi og stuðningi geta foreldrar einnig myndað sterkari tengsl við börnin sín þar sem meiri tími gefst fyrir fjölskylduna að vera saman.
Fyrir þinginu liggur fyrir lagabreyting sem felur í sé að fulltrúum í stjórn HSV verði fækkað. Er þessi tillaga sett fram af illri nauðsyn en illa hefur gengið að manna stjórn fyrir komandi vetur. Vonandi eiga eftir að koma e-r framboð hér í dag og því hægt að draga tillöguna til baka.
Fyrir þetta þing hafa tveir stjórnarmenn ákveðið að gefa ekki kost á sér til
áframhaldandi setu í aðalstjórn en Hildur Elísabet Pétursdóttir er að ljúka sínu sjötta ári í stjórn og Heimir Hansson sínu fjórða. Vil ég þakka þeim fyrir framlag sitt til HSV og aðildarfélaga þess. Formaður er kosinn til eins árs og hef ég ákveðið að gefa kost á mér til formennsku í eitt ár í viðbót og vinna að því að efla starfið og koma því upp úr þeirri lægð sem fylgt hefur síðstliðnu ári.
Að lokum vill stjórn þakka öllum þeim sem hafa lagt hönd á plóginn við að gera þetta samfélag sem við lifum í að betri stað til að búa á, með þvi að stuðla að öflugu og kraftmiklu íþróttalífi og bindum við miklar vonir til þess að framundan séum bara bjartir tímar.

Fyrir hönd stjórnar HSV
Ásgerður Þorleifsdóttir

6. Endurskoðaðir reikningar lagðir fram.
Margrét Arnardóttir gjaldkeri HSV leggur fram endurskoðaða reikninga sambandsins. Reikningar eru í ársskýrslunni. Lagðir fram sem þingskjal nr.1. 

7. Ávörp gesta.
Viðar Sigurjónsson mætir sem fulltrúi Íþrótta- og Ólympíusambandsins mættur annað árið í röð. Í þetta sinn er hann allur hinn glaðhlakkalegasti enda tókst nú ætlunarverkið, sem ekki tókst í fyrra, að hafa með sér gardínuna sem staðfestir að HSV er fyrirmyndarhérað.

Flytur kveðjur frá stjórn ÍSÍ, sem er föst á fundi fyrir sunnan. 

Hvetur félög innan HSV til að vinna að því að verða fyrirmyndarfélög ÍSÍ og býður aðstoð við þá vinnu.

Ræðir um þjálfaranám sem í boði er hjá ÍSÍ. Hægt er að taka hluta námsins í fjarnámi og fyrirséð að sá hluti muni fara vaxandi. Býður fram aðstoð og leiðbeiningar fyrir þá sem vilja nýta þennan möguleika. 

Biðst afsökunar á að þurfa að yfirgefa þingið strax að þessum lið loknum, hans bíður löng keyrsla til Akureyrar.

Afhendir formanni og framkvæmdastjóra formlega viðurkenningu fyrir að vera fyrirmyndarhérað.

Auður Inga Þorsteinsdóttir  framkvæmdastjóri UMFÍ flytur kveðjur frá formannai UMFÍ, Hauki Valtýssyni, og stjórninni allri.

Ræddi um starfsemi hreyfingarinnar í covid ástandinu, aðgerðir stjórnvalda gagnvart hreyfingunni. Búið er að greiða milljarð úr úrræði stjórnvalda fyrir íþróttahreyfinguna og þetta mun nýtast áfram ef þörf krefur. Hvetur einnig alla til að nýta sér úrræðið „hefjum störf“ til að halda starfsemi sinni gangandi.

Bendir á styrki frá hreyfingunni sjálfri, en lottó og getraunir hafa samtals greitt  út 500 milljónir aukalega til að aðstoða í ástandinu.

UMFÍ stefnir á að halda fundi í raunheimum út um landið í júní. Þar á að ræða m.a. um hlutverk íþróttahéraða og hvernig starfið getur orðið árangursríkast.

Bendir á nýútkominn Skinfaxa, þar sem m.a. er umfjöllun um Höfrung á Þingeyri.

Minnir á að árekstrar séu óhjákvæmilegir í svona starfi en bendir á að þeir séu líka nauðsynlegir til að koma málum áfram. Hlakkar til að koma Vestur til að vígja nýtt íþróttamannvirki.

Heiðar Birnir Þorleifsson yfirþjálfari íþróttaskóla HSV vippaði sér í pontu til að fara yfir áherslubreytingar sem orðið hafa í starfi skólans.

Agamál höfðu ekki verið í nógu góðu lagi en eru komin í gott horf núna. Starfsemi hefur verið í byggðakjörnunum í kring, Þingeyri, Flateyri, Suðureyri og Bolungarvík. Þakkar formönnum félaganna þar fyrir frábært starf við að koma þessu til leiðar.

Í gegnum tíðina hafa oft verið vandræði að manna þjálfarastöður. Upp kom sú hugmynd hjá Heiðari og Bjarka að setja upp þjálffræðiáfanga í menntaskólanum. Þetta gekk framar vonum og flestir krakkarnir sem sóttu áfangann eru byrjaðir að þjálfa hjá sínum félögum.

Árlegt leikjanámskeið barna í 1.-4. bekk hefst nú  í júní.  Fyrir börn í 3-4 bekk verður nú sú nýjung að boðið verður upp á reiðnámskeið í eina viku, golfnámskeið í eina viku og hjólreiðanámskeið  í eina viku. Á þennan hátt fá greinarnar tækifæri til að kynna sig fyrir nýjum iðkendum. Heiðar þakkar formönnum félaganna fyrir að leggja þessu lið.

Um 180 krakkar taka þátt í starfinu. Ekki hefur enn verið hægt að starfa í Súðavík, en vonandi verður hægt að bæta úr því áður en langt um líður.

Silfurmerki HSV 2021:
Sigríður L. Sigurðardóttir
Sirrý hefur starfað sem gjaldkeri SFÍ til fjölda ára og staðið sig með eindæmum vel í að halda utan um starf Skíðafélagsins. Sirrý er nú að yfirgefa stjórn félagsins og vill stjórn færa henni miklar þakkir fyrir hennar starf.

Jónas Björnsson
Jónas hefur frá því að hann gekk í félagið verið mjög virkur félagsmaður. Hann sat í stjórn félagsins í fjögur ár og þar af eitt sem formaður. Jónas er mjög fórnfús félagsmaður og sér aldrei eftir sér í vinnu fyrir hönd félagsins. Hann hefur einnig verið ötull við að aðstoða yngri hestamenn við að koma undir sig fótunum í hestamennskunni. Það hefur hann gert með því að láta þá hafa pláss fyrir hross sín og vera til staðar á allan þann hátt sem þeir þurfa. Hann hefur verið einn af þeim sem leiðir byggingu íþróttamannvirkja sem nú rísa í Engidal. 

Össur Össurarson
Össur sat í stjórn félagsins í fimm ár ásamt því að sinna ýmsum nefndarstörfum fyrir félagið og er enn að. Í dag sinnir hann starfi framkvæmdastjóra Kaplaskjóls og heldur utan um byggingu íþróttamannvirkja sem nú rísa í Engidal. Ásamt því að halda utan um uppbyggingu þá á hann ófá handtökin í byggingunni sjálfri. Hann hefur alltaf verið vel virkur félagsmaður og telur ekki eftir sér að sinna hinum ýmsum störfum sem til falla. Hann er einnig alltaf tilbúinn til að miðla af reynslu sinni til annarra í greininni.

Karl Geirmundsson
Karl er einn af stofnfélögum félagsins. Hann sat í stjórn og nefndum félagsins allt frá stofnun þess 1988 – 2001 og þar af í stjórn frá 1995 – 2001. Var hann einn af þeim sem börðust fyrir byggingu aðstöðunnar á Búðartúni í Hnífsdal og vann þar ómetanlegt starf. Þegar svæði hestamanna var flutt inn í Engidal kom hann að skipulagningu þess og uppbyggingu. Í dag er enn mikilvægur félagsmaður sem sýnir okkur sem nú störfum mikinn áhuga og aðhald. Hann hefur í gegnum tíðina verið óþreytandi í störfum sínum og alltaf verið að tilbúinn að vinna þau verk sem hann hefur verið fenginn í, óháð eðli þeirra. 

Gullmerki:
Þorteinn Magnfreðsson 
Þorsteinn var kjörinn formaður Hestamannafélagsins Hendingar á stofnfundi félagsins 23. apríl 1988 og sat sem formaður fyrstu 3 starfsár félagsins. Ásamt því að sinna margvíslegum nefndarstörfum fyrir félagið. Þorsteinn er stórhuga og ósérhlífinn félagsmaður, með ódrepandi metnað fyrir því starfi sem honum er trúað fyrir. Hann leiddi félagið í gegnum stærstu uppbyggingu íþróttamannvirkja á Búðartúni í Hnífsdal. Í dag er hann einn af þeim sem leiðir byggingu íþróttamannvirkja í Engidal með dugnaði sínum og elju. Þorsteinn hefur allt frá stofnun félagsins verið einn af stoðum þess og stytta í leik og starfi.

Birna Lárusdóttir

Birna Lárusdóttir hefur starfað ötullega að körfuboltamálum hér á Ísafirði í rúman áratug. Birna kom inn í stjórn Körfuknattleiksfélags Ísafjarðar, síðar Vestra, árið 2010 og hefur setið óslitið í stjórn síðan. Sama ár og Birna kom inn í stjórn KFÍ gekk hún í stjórn barna- og unglingaráðs KFÍ og sat þar til ársins 2020, þar af sem formaður frá 2013. Sem formaður leiddi Birna öflugt yngri flokka starf þar sem mikil áhersla var lögð á að efla allt starf með yngri iðkendum sem skilaði sér í mikilli fjölgun iðkenda.
Birna hefur átt sæti í framkvæmdastjórn Körfuboltabúða Vestra frá árinu 2013 og þar af verið framkvæmdastjóri búðanna síðan 2015. Hefur hún þar leitt öflugt starf sem hefur skilað einum bestu körfuboltabúðum landsins. Frá árinu 2017 hefur Birna átt sæti í stjórn Körfuknattleikssambands Íslands.
Birna á sjálf fjögur börn sem öll hafa stundað körfubolta og eru þrjú þeirra enn á fullu í körfubolta. Birna hefur fylgt börnum sínum vel eftir í körfuboltaiðkun þeirra og er góð fyrirmynd annarra foreldra þegar kemur að vinnu í þágu starfsins. Sjálfboðaliðastarf  Birnu í þágu körfuboltans er ómetanlegt.

8. Álit kjörbréfanefndar.
Díana Jóhannsdóttir skilar áliti kjörbréfanefndar. 
	Félag
	Fjöldi félagsmanna 18 ára og eldri
	Fjöldi fulltrúa
	Mættir fulltrúar

	G.Í.
	150
	3
	1

	Geisli
	185
	4
	 

	Gláma*
	0
	0
	 

	Grettir
	104
	2
	 

	Hending
	49
	1
	 1

	Höfrungur
	242
	5
	 5

	Hörður
	234
	6
	 2

	Ívar
	31
	1
	 

	Kubbi
	62
	1
	 1

	SFÍ
	359
	7
	 3

	Skotfélag
	203
	4
	 

	Stefnir
	128
	2
	 2

	Stormur
	95
	2
	 

	Sæfari
	274
	5
	 2

	TBÍ*
	0
	0
	 

	Vestri
	978
	9
	 9

	
	3094
	52
	


*Félög sem ekki hafa skilað inn starfs- og ársskýrslum og hafa því ekki atkvæðisrétt á þingi.

Hestamannafelagið Hending: Marínó kr. Hákonarson
Golfklúbbur Ísafjarðar: Anton helgi Guðjónsson
Íþróttafélagið Höfrungur: Gréta Proppé Hjltadóttir, Guðrún Snæbjörg Sigþórsdóttir, Hilmir Pálsson, Lísbet Óla Jörgensen, Sigmundur Þórðarsson
Íþróttafélagið Kubbi: Finnur Magnússon
Skíðafélag Ísfirðinga: Díana Jóhansdóttir, Sif Huld Albertsdóttir, Freyr Björnsson
Íþróttafélagið Stefnir: Svava Rán Valgeirsdóttir, Þorgerður Karlsdóttir
Vestri: Hlynur Reyninsson, Jóna Lind Kristjánsdóttir, Jónas Guðmundsson, Svavar Þór Guðmundsson, Tinna Hrund Hlynsdóttir, Dagný Finnbjörnsdóttir, Sigurður Arnar Jónsson, Sigurður Hreinsson, Samúel Samúelsson.
Skotfélag Ísfirðinga: 
Hestamannafélagið Stormur: 
Siglingarfélagið Sæfari: Anja Nickel, Magnús Bjarnasson
Hörður: Guðný Stefanía Stefánsdóttir, Heiða Björk Ólafsdóttir.


9. Umræður um skýrslu stjórnar.
Fundarstjóri leggur til að 9 og 10 liður verði tekinn saman, skýrsla stjórnar og umræða og atkvæðagreiðslur reikninga.  
10. Umræður og atkvæðagreiðsla um reikninga.
Ingi Björn Guðnason tók til máls, ólöglegur þar sem hann er ekki á kjörbréfi. Þingforseti leyfir honum þó að ljúka máli sínu. Ingi þakkar fyrir greinargott yfirlit yfir starfsemi HSV og óskar sambandinu til hamingju með að vera orðið fyrirmyndarhérað. Vill ræða íbúðamálin. Rifjar upp að fyriri samning við Ísafjarðarbæ 2016 hafi íbúðirnar aðeins verið fjórar, en ekki hafi verið samningar um aðrar íbúðir. Nú sé þörf á húsnæði í bænum og pressa á að íbúðir i eigu bæjarins fari í almenna leigu. Þá kemur upp krafa um að íbúðir sem ekki eru innan samning verði greiddar eðlilegu verði. Ingi segir að íbúðirnar séu óhagstæðar fyrir hreyfinguna, betra sé að finna smærri og hagstæðari íbúðir á almennum markaði. Hann segir að íbúðir þær sem HSV séu ekki í lagi og myndu ekki leigjast út á fullu verði á almennum markaði. Þó hafi verið ásættanlegt þegar um samdist að þær yrðu leigðar á hálfvirði. Síðan hafi það gerst, þegjandi og hljóðalaust að leigan hafi hækkað upp í fullt verð. Síðan, eins og innheimtukerfi HSV var, hafi komið reikningur til félaganna fyrir heilt ár (2020) og staðan þá verið mun verri – og reikningurinn hærri -  en reiknað var með. 

Sigmundur Fríðar Þórðarson tók til  máls. Þakkar fyrir góða skýrslu og óskar hreyfingunni til hamingju með að vera fyrirmyndarhérað. Þakkar Ásgerði fyrir að gefa kost á sér í embætti formanns áfram og þeim Hildi og Heimi fyrir samstarfið undanfarin ár.

Marinó Hákonarson tók til máls. Óskar HSV til hamingju með að vera fyrirmyndarhérað. Ósar félögum í Hendingu – og öðrum þeim sem hlutu heiðursviðurkenningar – til hamingju. Segist ekki vera þekktur fyrir að vera skemmtilegur í ræðustól og lofar að breyta ekki út frá því. Segir ársskýslu og ársreikning vel unnin og óskar eftir því að það sé í boði að fá hana á pappír. Gagnrýnir hve seint þessi gögn koma fram.

Varðandi ársreikninga þarf meira gagnsæi, meiri upplýsingagjöf og að skilaboð verist fyrr til aðildarfélaga. Gagnrýnir að HSV skili of seint gögnum til félaganna, upplýsingum sem eigi að fara í ársskýrslur félaganna. Þetta gengur ekki upp.

Varðandi erfiðleika við að manna stjórnina segir hann að það verði að gera fólki betur ljóst hvað felst í starfinu. Hann skorar á komandi stjórn að laga útgáfu ársskýrslunnar og koma með hana fyrr.

Ársreikningarnir eru á margan hátt sérstakir, einkum sökum covid ástandsins. Bendir á tæplega tveggja milljóna tap á rekstsri og að ekki hafi verið gert neitt til að bregðast við því i tíma. Hvetur stjórnina til að laga þessa stjórnarhætti.

Lýsir ánægju með að Ásgerður ætli að halda áfram starfi sínu sem formaður. Skorar jafnframt á þingfulltrúa að gefa kost á sér í stjórnina. Þurfum að geta treyst því að HSV sé að vinna fyrir hreyfinguna af miklum dugnaði.

Varðandi íbúðakostnaðinn bendir hann á að sá kostnaður hafi verið skýr í fyrra og árin á undan. Hending hefur aldrei notið styrkja í formi íbúða, en fær um 1% af upphæð HSV af beinum styrkjum. Við þurfum að vinna í því að efla strafið og koma peningamálunum í lag. Gjaldkera hvers félags ber að ganga frá reikningum fyrir aðalfund sins félags og skila gögnum til HSV fyrir 15. apríl. etta er ekki léttara starf en starf gjaldkera HSV:

Afreksmannasjóður hefur rýrnað og verður óstarfhæfur eftir 5-6 ár. Þetta þurfum við að skoða. Ekki var hægt að greina í reikningum hverjar voru vaxtatekjur sjóðsins.

Skorar á stjórn að gera betur varðandi ársreikninginn að ári.

Bjarki Stefánsson tók til máls. 

Varðandi athugasemdir Marinós: Öll bókun er í höndum endurskoðenda, ekki gjaldkera. 
Afrekssjóður stendur vel, það var högg á hann í fyrra þegar ekki kom framlag í hann frá bænum en það er að færast í rétt horf. Hóflega úthlutað úr honum í ár.

Bendir á að allar tekjur frá lottó og getraunum renni beint til félaganna, stoppi bara hjá HSV á meðan beðið er eftir skýrslum.

Skýrsla stjórnar samþykkt án mótatkvæða
Ársreikningur samþykktur án mótatkvæða

11. Skipað í nefndir til starfa á þinginu:
 Fjárhagsnefnd: Margrét Arnadóttir formaður, Heimir Hansson ritari
Allsherjarnefnd: Baldur Ingi Jónasson formaður og Ásgerður Þorleifsdóttir  ritari
Laganefnd: Hildur Elísabet formaður og Anton Helgi Guðjónsson ritari
Kjörnefnd: Sif Huld Alberstdóttir formaður, Sigmundur Þórðarsson ritari.
Nefndir samþykktar án annara tillaga

12. Fjárhagsáætlun lögð fram.
Bjarki Stefánsson framkvæmdastjóri HSV leggur fram fjárhagsáætlun HSV fyrir árið 2021.   
Þingforseti vísar fjárhagsáætlun til fjárhagsnefndar sem tillögu nr.1 þingskjali nr. 2.

13. Laga- og reglugerðabreytingar lagðar fram.

Tillaga nr.  þingskjal nr. 6

21. ársþing HSV haldið á Ísafirði 19. maí 2021, 

	                                                  Héraðsþing HSV 19. maí 2021 [image: logo HSV]

Stjórn HSV leggur til að fulltrúum í stjórn HSV verði fækkað úr 5 í aðalstjórn niður í 3.  Einnig leggur stjórn til að aðilum í varastjórn verði fækkað úr 3 í 2.  Erfitt hefur reynst að finna fulltrúa í stjórn HSV í gegnum tíðina og er þetta ekki óskastaða en stjórn HSV telur að fagleg vinnubrögð stjórnar geti haldist þrátt fyrir fækkun í stjórn. 

14.  Aðrar tillögur lagðar fram 
Ásgerður Þorleifsdóttir leggur fram aðrar tillögur stjórnar HSV fyrir ársþing HSV 2020.

Tillaga nr.   þingskjal nr. 3

Þakkartillögur

21. ársþing HSV haldið á Ísafirði 19. maí 2021, samþykkir að fela stjórn að senda eftirfarandi aðilum þakkir:

· Ísafjarðarbæ, bæjarstjórn og íþrótta- og tómstundanefnd þakkir fyrir stuðning við HSV á liðnum árum og hvetur til þess að haldið verði áfram á sömu braut. 
· Bæjarstjórn Bolungarvíkur þakkir fyrir gott samstarf og afnot aðildarfélaga HSV að íþróttamannvirkjum í Bolungarvík.
· Starfsmönnum íþróttamannvirkja Ísafjarðarbæjar og Bolungarvíkur fyrir gott samstarf og þjónustu við iðkendur aðildarfélaga HSV.
· Starfsmönnum Sjúkraþjálfunar Vestfjarða fyrir gott samstarf um afreksform HSV, styrktarþjálfun fyrir unglinga.





Tillaga nr.   þingskjal nr. 4

Hvatningartillögur 

21. ársþing HSV haldið á Ísafirði 19. maí 2021, samþykkir að fela stjórn að senda eftirfarandi aðilum hvatningarkveðju:

· Til Ísafjarðarbæjar, Súðavíkurhrepps og Bolungarvíkur um að styðja áfram dyggilega við íþrótta- og æskulýðsstarf.
· Til aðildarfélaga um að fjölmenna á landsmót UMFÍ 50+ á Borganesi í ágúst og á Unglingalandsmót UMFÍ haldið á Selfossi í byrjun ágúst. 
· Til aðildarfélaga sambandsins um að beita sér af alefli gegn allri tóbaksnotkun og annarri notkun fíkniefna hjá félagsmönnum sínum. Sérstaklega hjá iðkendum og þjálfurum. Á meðan að það er vöntun á rannsóknum á skaðsemi rafsígaretta ætti að takmarka notkun þeirra við sömu svæði og reykingar. 
· Til Ísafjarðarbæjar um að standa við gefin loforð um að byggja alhliða íþróttahús við Torfnes.

Tillaga nr.  þingskjal nr. 5

21. ársþing HSV haldið á Ísafirði 19. maí 2021, 


Stjórn HSV leggur til að að greiðslur á auka íbúðum sem að leigðar eru af Ísafjarðarbæ séu fluttar alfarið yfir á þau félög sem að hafa afnot af þeim íbúðum.  Í nýundirrituðum samstarfssamning HSV og Ísafjarðarbæ var samið um að HSV fengi 5 íbúið í styrk frá bænum og skal þeim vera úthlutað samkvæmt úthlutunarreglum(sjá fylgiskjal).  Þær íbúðir sem eru umfram þær 5 íbúðir sem samið er um milli HSV og bæjarins skulu því vera á ábyrgð þeirra félaga sem óska eftir fleiri íbúðum og leiga innheimt af Ísafjarðarbæ.  Með þessu getur HSV tryggt að lottó tekjur verði greiddar til aðildarfélaga á ársfjórðungsfresti og með því rennt stoðum undir barna-og unglingastarf  bæjarins.


Tillaga nr.  þingskjal nr. 7

21. ársþing HSV haldið á Ísafirði 19. maí 2021, 
Stjórn HSV leggur til að skipaður verði starfshópur til að fjalla um framtíðarskipulag íþróttaskóla HSV. Erindi þetta er lagt fram í framhaldi af því Körfuknattleiksdeild Vestra lýsti óánægju sinni með störf og skipulag skólans. Haldnir hafa verið nokkrir fundir síðastliðið starfsár þar sem málefni skólans hafa verið rædd en þar hefur umræðan félagsaðila verið á þá leið að ánægja sé með skólann og skipulag hans þennan starfsvetur sem nú er að líða.      Stjórn HSV leggur það í hendur þingsins að ákveða hvort vilji sé til þess að fara í allsherjar endurskoðun á skipulagi skólans og að skipaður verði starfshópur með fulltrúum úr íþróttahreyfingunni til að leiða þá vinnu áfram.


Þingskjal nr. 2: fjárhagsnefnd
Þingskjal nr 3: allsherjarnefnd
Þingskjal nr. 4: allshejarnefnd
Þingskjal nr 5: fjárhagsnefnd
Þingskjal nr. 6: laganefnd
Þingskjal nr. 7: allsherjarnefnd




15.   Nefndarstörf um framlagðar tillögur og önnur mál sem nefndir  ákveða að taka fyrir.
Nefndir vinna sín störf undir stjórn formanna nefnda.


16.   Afgreiðsla á áliti nefnda.




Laganefnd : 
Þingskjal nr. 6: Stjórn dró tillöguna til baka. Fundarstjóra líst hins vegar vel á hugmyndir Hildar um að félögin tilnefni fulltrúa í stjórn. Hvetur stjórn til þess að skoða þetta mál.

Fjárhagsnefnd:
Þingskjal nr 2 Fjárhagsáætlun - samþykkt samhljóða
Þingskjal nr 5: Samþykkt samhljóða

Allsherjarnefnd
Þingskjal nr. 3 Þakkartillaga – samþykkt samhljóða
Þingskjal nr. 4 Hvatningatillaga – Nefndin leggur til að tillagan verði samþykkt með breytingum:
Þingskjal nr. 6 – Nefndin leggur til að tillagan verði felld. 

Kjörnefnd
Tekið fyrir í lið nr. 18.

17.   Önnur mál.
Marinó Hákonarson tók til máls. Mundi ekki alveg hvað hann ætlaði að tala um. Ræddi kosningu í kjörbréfanefnd og starf hennar. Segir að skoða þurfi alvarlega að kjörbréfanefnd sé kosin til starfa á þinginu árið á undan. Þannig hafi nefndin kost á að fara í gegnum gögnin sín fyrir ársþing. Bendir á að í raun eigi að bera kjörbréfin saman við félagaskrár.

Bjarki Stefánsson tók til máls. Tilkynnir, í framhaldi af orðum Marinós, að kjörbréfanefnd hafi fengið yfirfarnar félagatölur áður en hún tók til starfa.

Fundarstjóri bendir á að það séu gallar í lögum sambandsins. Lýsir eftir tillögu um skipan nefndar sem yfirfari lög sambandsins og geri tillögu á næsta þingi, þó þannig að kynning á þeim breytingum fari fram eigi síðar en í janúar.

Sif Huld Albertsdóttir bendir á misvísandi ákvæði varðandi stjórnarkjör í afreksmannasjóð og þjálfarasjóð.

18.  Kosningar.
a. Kosning formanns.
Formaður Ásgerður Þorleifsdóttir gefur áfram kost á sér, gerð er tillaga um Ásgerði Þorleifsdóttur. Ásgerður fær lófaklapp og er kjörin formaður stjórnar Héraðssamband Vestfirðinga til eins árs.

b. Kosning tveggja stjórnarmanna til 2 ára. 
Úr stjórn ganga Heimir Hansson og Hildur Elísabet Pétursdóttir. Hildur Elísabet hafði gefið kost á sér til starfa í varastjórn en óskaði eftir því að draga framboðið til baka, nú þegar komið var offramboð kandídata í stjórnina. 

Kjörnefnd dró til baka tillögu um kosningu í stjórn. Eftir örstutt fundarhlé varð niðurstaðan þessi:

Tillaga um fólk til setu í aðalstjórn til tveggja ára:
Dagný Finnbjörnsdóttir og Anton Helgi Guðjónsson.
Kjörin með lófataki.

Stjórn HSV er nú þannig skipuð:
Ásgerður Þorleifsdóttir formaður
Margrét Arnardóttir
Baldur Ingi Jónasson
Anton Helgi Guðjónsson
Dagný Finnbjörnsdóttir
Stjórn skiptir með sér verkum á fyrsta fundi.

c. Kosning þriggja manna í varastjórn til 1 árs. 
Fyrir voru Dagný Finnbjörnsdóttir, Tinna Huld Hlynsdóttir Hafberg og Helga Möller.  Helga gefa ekki kost á sér áfram. Dagný Finnbjörnsdótir gefur kost á sér í aðalstjórn. Tinna Hrund Hlynsdóttir Hafberg gefur áfram kost á sér í varstjórn.  Hákon Hermansson og Lára Ósk Pétursdóttir gefa kost á sér í varsastjórn.
Þau hljóta sovéskt lófaklapp.

d. Kosning tveggja skoðunarmanna reikninga og tveggja til vara.
Guðmundur Kjartansson og Bjarki Bjarnason aðalmenn.
Óðinn Gestsson og Einar Pétursson varamenn. 
Allir kosnir með lófaklappi.
e. Kosning þriggja stjórnarmanna Afreksmannasjóðs HSV. 
Jakob Einar Jakobsson, Guðný Stefanía Stefándóttir og Sigríður Lára Gunnlaugsdóttir og tveir til vara Gísli Jón Hjaltason og Salome Elín Ingólfsdóttir.
f.	Kosning þriggja stjórnarmanna Styrktarsjóðs þjálfara HSV.
Guðný Stefanía Stefánsdóttir, Baldur Ingi Jónasson og Jóhann Króknes Torfason, tveir til vara Hildur Elísabet Pétursdóttir og Heiðrún Tryggvadóttir.

19.  Þingslit.
Þingforseti þakkar fyrir þingið og þakkar gestum fyrir komuna og slítur 21. héraðsþingi HSV.

Fundarstjóri hvetur alla, bæði stjórn HSV og stjórnir félaganna, til að þjálfa hvert annað upp í fundastjórn og fundareglum. 

Ásgerður formaður flutti lokaorð og sleit þinginu.


Þingslit kl. 20:22

